
1. Անհրաժեշտությունը
          ՀՀ կառավարության «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ, լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ ու ՀՀ կառավարության պահուստային ֆոնդից հատկացում կատարելու մասին» որոշման նախագծի ընդունումը պայմանավորված է նրանով, որ 2024թ-ի մայիսի 22-ին Ասիական զարգացման բանկի և Հայաստանի Հանրապետության միջև ստորագրված «Կլիմային հարմարվողական պարենային անվտանգության ծրագրի» դրամաշնորհային համաձայնագրի պահանջների իրականացման և ծրագրի մեկնարկի համար անհրաժեշտ թիմի համալրման համար անհրաժեշտ է ՀՀ 2024թ. պետական բյուջեի «1086 Գյուղական ենթակառուցվածքների վերականգնում և զարգացում» ծրագրի շրջանակներում ավելացնել նոր «11005. Ասիական զարգացման բանկի աջակցությամբ իրականացվող «Կլիմային հարմարվողական պարենային անվտանգության դրամաշնորհային ծրագրի համակարգում և ղեկավարում» միջոցառում համապատասխան գումարով, ինչպես նաև Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում ոռոգվող գյուղատնտեսության զարգացման դրամաշնորհային ծրագրի սահուն իրականացման համար անհրաժեշտ է իրականացնել միջհոդվածային վերաբաշխումներ: Բացի այդ՝ նախագծի ընդունումը պայմանավորված է նաև 1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանն աջակցություն» ծրագրի շրջանակում որպես 11003 «Տեխնոլոգիաների առևտրայնացման ենթակառուցվածքի զարգացում» միջոցառման շրջանակներում հատկացված միջոցների նվազեցման անհրաժեշտությամբ:

2. Ընթացիկ իրավիճակը և խնդիրները
          Նախագծով առաջարկվում է ՀՀ էկոնոմիկայի նախարարության կողմից իրականացվող «1086 Գյուղական ենթակառուցվածքների վերականգնում և զարգացում» ծրագրի դրամաշնորհային ծրագրերի միջև կատարել հետևյալ վերաբաշխումները՝


1086-11004 «Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում» ոռոգվող գյուղատնտեսության զարգացման դրամաշնորհային ծրագրի համակարգում և ղեկավարում»

	Սույն միջոցառման 4861 «Այլ ծախսեր» հոդվածով ՀՀ պետական բյուջեով տարեկան ծախսը նախատեսված է 153,620.0 հազար ՀՀ դրամ որից դրամաշնորհի մասով՝131.476.7 հազար ՀՀ դրամ, իսկ ՀՀ համաֆինանսավորման մասով՝ 22,143.3 հազար ՀՀ դրամ, որից 23.09.2024թ-ի դրությամբ փաստացի ծախսը կազմում է 199,115.9հազար ՀՀ դրամ, որը հանդիսանում է: Ծրագրի օպերատորին վճարված կանխավճարը: Ծրագրի օպերատորի հետ պայմանագիրը կնքվել է հունիսի 4-ին և սկսվել են հիմնական գործընթացները: Նախատեսվում է, որ խորհրդատուի կողմից կներկայացվեն կատարողականներ ըստ ամիսների, որոնց վճարման համար անհրաժեշտ է բյուջեում նախատեսել լրացուցիչ միջոցներ: Հիմք ընդունելով վերոնշյալը՝ անհրաժեշտ է բյուջեի ավելացում 4861 հոդվածով 156,990.0 հազար ՀՀ դրամի չափով, որն առաջարկում ենք իրականացնել նույն 1086 Ծրագրի 12003 միջոցառման 4639 «Այլ ընթացիկ դրամաշնորհներ» հոդվածից: 
       Սույն փոփոխության արդյունքում լրացումներ են կատարվել նաև միջոցառման արդյունքային ցուցանիշների մեջ, մասնավորապես նվազեցվել են հատուկ ուսուցում ստացած շահառուների թիվը, քանի որ ցուցանիշը իրատեսական չէր, և հիմք ընդունելով Խորհրդատուի աշխատանքային գրաֆիկը, սահմանվել է նոր ցուցանիշ: Միաժամանակ ավելացվել է նոր՝ մարզերում աջակցություն ցուցաբերող թիմերի քանակ ցուցանիշը, քանի որ մինչև տարեվերջ  ՀՀ Արարատի և Արմավիրի մարզերում կստեղծվեն թվով 3 աջակցող թիմերը՝ յուրաքանչյուրը կազմված 3 մասնագետից և 1-ական համակարգողից:  

1086-12003 «Զարգացման ֆրանսիական գործակալության աջակցությամբ ՀՀ Արարատի և Արմավիրի մարզերում ժամանակակից պահանջներին համապատասխան ոռոգման համակարգերի ներդրման և զարգացմանն աջակցություն»

Համաձայն ծրագրի խորհրդատու օպերատորի կողմից ներկայացված նախնական հաշվետվության սույն միջոցառման 4639 «Այլ ընթացիկ դրամաշնորհներ» հոդվածով նախատեսված գումարները ամբողջությամբ չեն ծախսվի, քանի որ հիմնական գործընթացը կիրականացվի մյուս տարի, ուստի այստեղ առկա խնայված միջոցները առաջարկվում է վերաբաշխել նույն ծրագրի դրամաշնորհային մյուս միջոցառումներին: 
Նույն միջոցառման 4657 «Այլ կապիտալ դրամաշնորհներ» հոդվածով նախատեսվում է ձեռք բերել ֆիլտրացիոն կայաններ ներցանցային ոռոգման համակարգի համար, որի համար համաձայնեցում ստացվել է ինչպես ԶՖԳ-ի այնպես էլ Ծրագրի կառավարման խորհրդի կողմից: Այդ նպատակով անհրաժեշտ է իրականացնել ներքին միջհոդվածային վերաբաշխում՝ 4636 հոդվածով խնայված գումարների մի մասը ուղղել 4657 հոդվածին: 
    Սույն փոփոխության արդյունքում փոփոխություններ են կատարվել նաև միջոցառման արդյունքային ցուցանիշների մեջ։

1086-31001 «Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում Ոռոգվող գյուղատնտեսության զարգացման դրամաշնորհային ծրագիր»

Սույն միջոցառման շրջանակներում անհրաժեշտ է իրականացնել միայն ներքին միջհոդվածային վերաբաշխում, որպեսզի մարզային աջակցող թիմերի օգտագործման համար ձեռքբերվի ավտոմեքենաներ: Մրցույթի գործընթացը սկսվել է և նախատեսվում է 1 մեքենան մատակարարել այս տարի, մյուս 4 ավետոմեքենաները՝ 2025թ-ի ընթացքում: Ծրագրի շրջանակներում ստեղծված աջակցող թիմերի համար  տեխնիկայի, մեքենաների և այլ անհրաժեշտ սարքավորումների ձեռքբերման կարիքների գնահատումը իրականացվել է Ծրագրի Օպերատորի կողմից և հաստատվել է Զարգացման ֆրանսիական գործակալության կողմից:
Միաժամանակ հայտնում ենք, որ մարզերում 3 աջակցող թիմերից բացի առկա է կենտրոնական գրասենյակ Երևանում, որտեղ աջակցող թիմերի համակարգողները և Ծրագրի օպերատորի մյուս անձնակազմը իրականացնում է ծրագրի համակարգման աշխատանքները: Ուստի որոշվել է ձեռք բերել 4 ավտոմեքենա՝ ներառյալ կետրոնական գրասենյակի կարիքների համար, իսկ 5-րդը հանդիսանում է բեռնախցիկ ունեցող ամենագնաց ավտոմեքենա, որը կկահավորվի անհրաժեշտ տեխնիկական միջոցներով և ըստ անհրաժեշտության կծառայի բոլոր թիմերին հատուկ սարքավորումների և նյութերի տեղափոխման համար:  
Սույն փոփոխության արդյունքում փոփոխություններ են կատարվել նաև միջոցառման արդյունքային ցուցանիշների մեջ: 

 1086-11005 «Ասիական զարգացման բանկի աջակցությամբ իրականացվող "Կլիմային հարմարվողական պարենային անվտանգության" դրամաշնորհային ծրագրի համակարգում և ղեկավարում»

2024թ-ի մայիսի 22-ին Ասիական զարգացման բանկի և Հայաստանի Հանրապետության միջև ստորագրվել է «Կլիմային հարմարվողական պարենային անվտանգության ծրագրի» դրամաշնորհային համաձայնագիր, որը ուժի մեջ է մտել 2024թ-ի հուլիսի 26-ին, որի շրջանակներում Համաձայն համաձայնագրի դրույթների և ծրագրի համապատասխան փաստաթղթերի՝ ծրագրի իրականացման համար պետք է ձևավորվի իրականացման թիմ, որի համալրման գործընթացը սկսվել է և նախատեսվում է 2024թ-ի 4-րդ եռամսյակից կնքել պայմանագրեր հիմնական մասնագետների հետ: 2025թ-ի համար բյուջետային հայտը ընդունվել և հաստատվել է: Այժմ անհրաժեշտ է նախատեսել համապատասխան գումարներ 2024թ-ի 4-րդ եռամսյակի համար, ինչը առաջարկում ենք իրականացնել 1086 ծրագրի 12003 միջոցառման խնայված գումարների վերաբաշխման միջոցով: Ծրագրի շրջանակներում ներգրավված թիմի մասնագետների կազմը, ներգրավվածության ժամկետները և վարձատրության չափը, ինչպես նաև մասնագիտական խմբի մասնագետներին ներկայացվող պահանջները և պարտականությունների նկարագրությունները հաստատված են “Նախագծի կառավարման ձեռնարկում” (Project Administration Manual), ինչպես նաև “Դրամաշնորհի աջակցման հաշվետվություն” (Grant Assistance Report)  փաստաթղթում, որոնք հանդիսանում են Ասիական զարգացման բանկի և ի դեմս ՀՀ կառավարության ՀՀ ֆինանսների նախարարության միջև կնքված դրամաշնորհային համաձայնագրի հիմնարար փաաստաթղթեր, որոնք բանակցվել և համաձայնեցվել են ՀՀ ֆինանսների նախարարության հետ: 
Հաշվարկը կատարվել է այն սկզբունքով, որ Ծրագրի 3 հիմնական անդամները կներգրավվեն 4-րդ եռամսյակի 2 ամիսների ընթացքում, իսկ թիմի մյուս 3 անդամները մրցութային գործընթացների ամփոփման արդյունքում կմիանան վերջին ամսում: Մասնավորապես,
	Թիմի 2024թ-ին ներգրավվող մասնագետների
կազմը
	Հաստատված դրույքաչափը
(առանց հարկերի և պարտադիր վճարների)
	Տևողությունը 
2024թ-ի համար

	Ծրագրի իրականացման թիմի տնօրեն 
	1.800,0 ԱՄՆ դոլար կամ 716.500,0 ՀՀ դրամ
	2 ամիս

	Ծրագրի գնումների մասնագետ 
	1.600,0 ԱՄՆ դոլար կամ 640.000,0 ՀՀ դրամ
	2 ամիս

	Ծրագրի ֆինանսական կառավարման/վճարումների մասնագետ 
	1700 ԱՄՆ դոլար կամ 680.000,0 ՀՀ դրամ
	2 ամիս

	Ծրագրի բնապահպանական և սոցիալական պաշտպանության մասնագետ 
	1.600,0 ԱՄՆ դոլար կամ 640.000,0 ՀՀ դրամ
	1 ամիս

	Ծրագրի մոնիթորինգի և գենդերային մասնագետ 
	1.600,0 ԱՄՆ դոլար կամ 640.000,0 ՀՀ դրամ
	1 ամիս

	Ծրագրի թարգմանիչ 
	1100 1.600,0 ԱՄՆ դոլար կամ 440.000,0 ՀՀ դրամ
	1 ամիս



Նախագծով ներկայացված համաֆինանսավորման մասը հանդիսանում է հարկերի և պարտադիր վճարների համար անհրաժեշտ փաստացի գումարը, որը հաշվարկվել է ՀՀ օրենսդրության համաձայն: 
  	Սույն լրացման արդյունքում սահմանվել է համապատասխան արդյունքային ցուցանիշ, որը բնութագրում է ծրագրի կառավարչական ծախսերի կատարման տոկոսը որպես թիմի համալրման գործընթացի և կատարած աշխատանքի ընդհանրական ցուցանիշ:
[bookmark: _Hlk178780430]1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանն աջակցություն» ծրագրի շրջանակում որպես 11003 «Տեխնոլոգիաների առևտրայնացման ենթակառուցվածքի զարգացում» միջոցառման շրջանակներում 2024 թվականի պետական բյուջեով նախատեսված է 100,000.0 հազ դրամ վարկային միջոցներ, սակայն առ հոկտեմբեր, 2024թ․ Հայաստանի Հանրապետության կառավարության և Համաշխարհային բանկի միջև համաձայնագիրը ստորագրված չէ։ 

3. Ակնկալվող արդյունքը
Գյուղական ենթակառուցվածքների վերականգնում և զարգացում՝ մասնավորապես ոռոգվող գյուղատնտեսության զարգացում և պարենային անվտանգության բարձրացում: 
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
[bookmark: _GoBack]  «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ, լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ ու ՀՀ կառավարության պահուստային ֆոնդից հատկացում կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում դեֆիցիտը և ծախսերը կնվազեն 100.0 մլն դրամով: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված «Հայաստանի Հանրապետության կառավարության 2021-2026 թվականների ծրագրից» (2. ՏՆՏԵՍՈՒԹՅՈՒՆ, 2.4 ԳՅՈՒՂԱՏՆՏԵՍՈՒԹՅՈՒՆ  3. ԵՆԹԱԿԱՌՈՒՑՎԱԾՔՆԵՐԻ ԶԱՐԳԱՑՈՒՄ   3.3 ՋՐԱՅԻՆ ՏՆՏԵՍՈՒԹՅՈՒՆ), ինչպես նաև 2019 թվականի դեկտեմբերի 19-ի N 1886-Լ որոշմամբ հաստատված  Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարությունից:


